
Bel ruf de do Iender
Idiom: Gherdëina
Meludia:  Siegfried Perathoner
Paroles:  Siegfried Perathoner
Liber:  Ulon s'la cianté

Bel ruf de do Iender,
pëies via sun Saslonch,
d’ventan po‘ for majer
cun l’ega, ch‘ vën da dlonch,
tres prei y biei bòsc pass‘ tu ciantan
y truep uciei aud’s tu sciblan.
Mo passes achiet y mo scialdi adaut,
nchin che te fërmes, fej’s scialdi n gran saut.

Iodler
Holadiri- tiritiriti holalauauo holdiouri- tiritiritiholalauauo
Holdiotiri- tiriti riti hola lauauo holdioiri- tiritiriaho

Bel ruf de do Iender,
tan sëul y naturel,
ne poss‘ nia me nmaginé
vel‘ plu de bel.
Te nasc’s sun la piza plu auta de Gherdëina
y nsci sc’che ti ega dëssa la jënt vester sarëina.
Te ies’a belau tan vedl sc’che l mond,
y de sté te streda es for tenì cont.

Iodler

Bel ruf de do Iender,



danter nëus t’es nstradà,
ulach‘ nosc antenac si vita à passà,
ulache ëi à pa laurà y festidià,
magari datrai da té aiut ai giapà,
y nce sce ti viac ie lonch defin,
l lingaz ch‘ tu rejones,
resta for l ladin.

Iodler




